Rast suksesi i pranimit té rekomandimit té adresuar

Shpallja e gjendjes sé pandemisé globale e ka vendosur vendin toné né njé situaté e cila ka
shkaktuar ndérprerjen e njé pjese thelbésore té aktivitetit té pérgjithshém shogéror dhe ekonomik
apo zhvillimin e tij, pér sa éshté e mundur népérmjet telepunés. Megjithaté, né funksion té
ushtrimit té detyrés kushtetuese, Avokati i Popullit éshté i vetédijshém se té drejtat e njeriut nuk
mund té jené dytésore edhe né njé situaté pandemie.

Gjaté muajit mars u béné publike disa shgetésime gé iu krijuan shtetasve shqiptaré qé hynin né
vendin toné dhe vecanérisht atyre gé po ktheheshin nga Gregia dhe Magedonia e Veriut né
Shqipéri, népérmjet Pikave té Kalimit Kufitar Kakavijé, Kapshticé dhe Qafé Thané.

Shgetésimi i qytetaréve shqiptaré té kthyer géndronte né faktin se ata pasi hynin né territorin e
vendit toné, iu nénshtroheshin ekzaminimeve mjekésore pér infektimin nga COVID-19 dhe pasi
iu késhillohej gé té géndronin té vetékarantinuar pér 14 dité, mbeteshin né rrugé, sepse nuk
kishte mjete transporti pér té l1évizur drejt vendbanimeve pérkatése.

Raste té tilla jané béré publike né media pérkatésisht né datat 22.03.2020, 23.03.2020 dhe
24.03.2020 etj.

Avokati i Popullit vlerésoi se kjo ményré e té vepruarit, duke i 1éné kéta shtesas pa asnjé mundési
lévizjeje, nuk i shérbente aspak géllimit té vendosjes sé masave nga autoritetet shtetérore ditét e
fundit. Pérvec té tjerave, kjo kategori e personave té kthyer nga jashté vendit mund té ishte
potencial si mbartés té infeksionit t¢ COVID-19 dhe Iénia e tyre jashté kontrollit té strukturave
shtetérore, mund té sillte pasojé pérhapjen e kétij infeksioni.

Né vend té futjes né karantinim té detyruar, té atyre qé do té rezultonin pozitivé pas
ekzaminimeve mjekésore té béra né kufi apo té futjes né vetékarantinim pér 14 dité té té tjeréve
gé do té rezultonin negativ, ata liheshin pa asnjé lloj kontrolli gé sipas akteve normative té
miratuara pér kété géllim, ishte i domosdoshém pér kété periudhé kohore.

Pas hyrjes né fuqi té Aktit Normativ nr.3, daté 15.3.2020 “Pér marrjen ¢ masave té veganta
administrative gjaté kohézgjatjes sé periudhés sé infeksionit té shkaktuar nga COVID-19”, dhe
Urdhrit nr.168/1, daté 15.03.2020 “Pér kufizimin e 1évizjeve brenda vendit” t€ Ministrit té
Shéndetésisé dhe Mbrojtjes Sociale, njé shqgetésim tjetér i krijuar, ishte ai i drejtuesve té mjeteve
gé kérkonin té Iéviznin me mjetet e tyre pér probleme nga mé té ndryshme, si pér vajtjen né
vendet e punés né ato institucione apo ndérmarrje gé vazhdojné punén, pér té béré furnizimet e
marketeve me produkte ushgimore, blegtorale dhe bujgésore etj.

Sikurse rezultoi nga disa burime, si informacionet e dhéna nga disa drejtues mjetesh, nga veté
strukturat e Policisé sé Shtetit népérmjet njoftimeve nga media, si dhe nga intervistat e dhéna nga
punonjés té Policisé Rrugore prané Drejtorisé sé Pérgjithshme té Policisé sé Shtetit, numri i
aplikimeve té drejtuesve té mjeteve gé kishin béré kérkesa pér akreditim ishte shumé i larté, ndaj
pjesa mé e madhe e aplikuesve/kérkuesve jo vetém gé nuk ka marré autorizimin e kérkuar, po
nuk kané marré asnjé lloj pérgjigjeje nga kjo strukturé.



Gjithashtu edhe dy numrat e telefonit té véna né dispozicion té publikut pér té marré informacion
lidhur me kété problem nga verifikimet ge ne kemi béré kané rezultuar té padisponueshém, pasi
rezultojné té zéné gjaté gjithé kohés.

Institucioni i Avokatit t& Popullit vlerésoi se duhet rritur niveli i transparencés, duke u dhéné
mundési qytetaréve gé té kontaktojné me institucionet gé ofrojné shérbime, qofté né rrugé
telefonike apo elektronike. Autoritetet shtetérore jané pérgjegjése pér publikimin e informacionit
né njé gjuhé té thjeshté e té kuptueshme pér té gjithé popullatén, Po ashtu, vlerésoi se
transparenca dhe aksesi jané thelbésore pér té nxitur besimin e publikut, dhe pjesémarrjen e tij né
menaxhimin e rrethanave aktuale, kjo né pérputhje dhe me géndrimin e té gjithé institucioneve
ndérkombétare té té drejtave té njeriut.

Pas hetimit administrativ té rastit, institucioni i Avokatit t¢ Popullit u éshté drejtuar né daté
27.03.2020 me ané té njé rekomandimi Komitetit Ndérministror t¢ Emergjencave Civile,
Ministrisé sé Shéndetésisé dne Mbrojtjes Sociale, si dhe Drejtorisé sé Pérgjithshme té Policisé sé
Shtetit pér marrjen e njé séré masash konkrete:

- Marrjen e masave té nevojshme pér botimin e menjéhershém né Fletoren Zyrtare té dy urdhrave
té nxjerra nga Ministri i Shéndetésisé dhe Mbrojtjes Sociale, konkretisht Urdhrit nr.168/1, daté
15.03.2020 “Pér kufizimin e l1évizjeve brenda vendit” dhe Urdhrit nr.193, daté 20.03.2020, “Pér
mbylljen apo kufizimin e 1€vizjeve né Republikén e Shqipéris€”.

- Marrjen e masave té menjéhershme nga Ministria e Shéndetésisé dhe Mbrojtjes Sociale pér
pasgyrimin né fagen zyrtare té akteve nénligjore té nxjerra pér masat e marra né zbatim té ligjit
nr.15/2016, té ndryshuar dhe té akteve normative té Késhillit t¢ Ministrave, né kuadér té marrjes
se masave té vecanta administrative, gjaté kohézgjatjes sé periudhés sé infeksionit té shkaktuar
nga COVID-19.

- Marrjen e masave té nevojshme pér decentralizimin e kompetencés pér dhénien e autorizimeve
pér lévizjen e mjeteve, ose shtimin e personelit né Drejtoriné e Policisé Rrugore gé ofron kété
shérbim apo gjetjen e ményrave alternative té organizimit té punés.

- Marrjen e masave té nevojshme pér lejimin apo ofrimin e shérbimit té transportit né té gjitha
pikat e kalimit kufitar, vecanérisht me Greqiné dhe Magedoniné e Veriut, pér té béré té mundur
lévizjen dhe shpérndarjen né vendbanimet pérkatése, té shtetasve shqiptaré té ardhur nga kéto
vende pérgjaté késaj periudhe kohore.

Ndérkohé, ndér tre institucionet té cilave u éshté drejtuar rekomandimi, éshté pér t’u vlerésuar
kthimi i pérgjigjes nga ana e Drejtorisé sé Pérgjithshme té Policisé sé Shtetit me shkresén
nr.2272/1 prot., daté 07.04.2020, brenda njé afati kohor té shkurtér, duke pranuar rekomandimin
né funksion té pérmirésimit té shérbimeve gé iu ofrohen qytetaréve.

Pér parandalimin e pérhapjes sé infeksionit té coronavirusit Covid-19, né vlerésim té situatés dhe
pérvojés sé fituar pér rrezikshmériné gé paraget pérhapja e sémundjes sé covid-19 dhe pasojat qé
sjell né jetén dhe shéndetin e banoréve nga strukturat e Policisé sé Shtetit jané marré disa masa.



Kéto masa konsistojné né zbatimin e detyrimeve té pércaktuara né aktet ligjore dhe nénligjore
pér parandalimin e pérhapjes sé infeksionit COVID-19, duke hartuar, miratuar dhe dérguar pér
zbatim aktet e nevojshme administrative.

Jané planifikuar dhe kryer shérbime té pérbashkéta 24/oré té Policisé Rrugore me personelin e
Forcave té Armatosura (Policia Ushtarake), né pika kontrolli né hyrje — daljet dhe brenda
qyteteve, né segmente rrugore ndérqytetase, segmente rrugore brenda gendrave urbane dhe né
sheshe e krygézime pér kontrollin dhe evidentimin e personave qé kané géndruar dhe kané hyré
né vendin toné nga territori italian nga data 27.02.2020 e né vazhdim, komunikimin me moshat e
treta, moslejimin e garkullimit té automjeteve gé nuk jané pajisur me leje/autorizim té posacém
nga Policia Rrugore et].

Jané monitoruar dhe kontrolluar shérbimet e pikave té kontrollit D.V.P Tirané, Durrés dhe
Elbasan, né kuadér té masave pér parandalimin e pérhapjes sé infeksionit COVID-19, né
vazhdimési.

Pér té organizuar dhe autorizuar garkullimin e mjeteve té lejuara nga akti normativ dhe nga
urdhrat respektivé t& Ministrisé sé Shéndetésisé, prané Drejtorisé sé Policisé Rrugore, éshté
organizuar puna e té gjithé specialistéve né trajtén e njé “minisalle operacionale komunikimi”.

Né bashképunim me Drejtoriné e Teknologjisé sé Informacionit u rritén kapacitetet e adresave
elektronike, pér té béré té mundur pranimin e té gjithé aplikimeve dhe email-eve té ardhura nga
qytetarét dhe drejtuesit e mjeteve.

Pér té sqaruar qytetarét dhe drejtuesit e mjeteve u aktivizuan dy numra celulari 0694122223 dhe
0694122224 té cilét pérballojné né cdo turn rreth 800 telefonata secili telefon celular. Pér té
pérballuar telefonatat u aktivizuan me shérbim 10 punonjésit e Njésisé Operacionale té Sigurisé
Rrugore, né Drejtoriné e Policisé Rrugore.

Né cdo drejtori vendore u aktivizuan adresat zyrtare elektronike, si  psh:
(autorizime.berat@asp.gov.al, etj, né té cilat u orientuan té gjithé qytetarét pér té aplikuar
kérkesat e tyre pér lévizje brenda secilit gark.

Né vijim, duke konsideruar ngarkesén shumé té madhe dhe numrin e konsiderueshém té email-
eve té ardhura prané shérbimit té Policisé Rrugore pér t’u autorizuar pér qarkullim, iu propozua
Drejtorisé sé Teknologjisé sé Informacionit kalimi né njé platformé interaktive elektronike
komunikimi dhe brenda njé periudhe dy ditore u vu né funksionim “Covid 19-lévizja e
kontrolluar me mjet”. N& kété platform ka katér dritaré aplikimi té shpejté: VETEDEKLARIM;
AUTORIZIM PERSONAL; AUTORIZIM BIZNESI DHE GJURMO AUTORIZIMIN.

Po ashtu, megjithése nuk ka pasur njé pérgjigje zyrtare ndaj rekomandimit, ka gjetur zbatim
rekomandimi lidhur me botimin né Fletoren Zyrtare té dy urdhrave té nxjerra nga Ministri |
Shéndetésisé dhe Mbrojtjes Sociale.

